
Annotatsiya.   Hozirgi kunda dunyoda antropogen ifloslanish hisoblanuvchi 

zaharli metallarning atrof-muhitga tarqalishi, ekologik muammolarning sezilarli 

darajada ortishiga sabab bo’lmoqda. Atrof-muhitga tarqalgan og’ir va zaharli 

metallarni miqdorini nazorat qilish  muhim ekologik-tahliliy vazifadir. Shu 

jumladan, qo’rg’oshin va rux ionlarini atrof-muhit ob’ektlaridan analitik reagentlar 

yordamida aniqlashning selektiv, qayta takrorlanuvchi, sezgir zamonaviy 

uslublarini yaratish muhim ahamiyat kasb etadi. [1;1245-1250-b.]. 

Kalit so’zlar:  og’ir va zaharli metallar,  miqdor, nazorat, ekologiya, 

qo’rg’oshin, rux, ionlar, atrof-muhit, ob’ektlar, analitik reagentlar, selektiv, qayta 

takrorlanuvchi, sezgir, zamonaviy uslublar.  

Kirish. Atrof-muhitni ogʻir metallar, jumladan qoʻrgʻoshin bilan 

zaharlanishning asosiy sabablaridan  biri  bu sanoatda  keng miqyosda qoʻllanilishi 

bilan bogʻliq. Qoʻrgʻoshindan zaharlanishning asosiy manbalari quyidagilardan 

iborat: qoʻrgʻoshin rudalar qazib olishda, yoqilgʻi sanoatida, boʻyoq ishlab 

chiqarishda, bosmaxonalarda, qadimiy rasmlarni qayta restavratsiya qilish 

jarayonida, batareyalar ishlab chiqarishda, shisha sanoatida, sopol buyumlar ishlab 

chiqarishda ishlatiladi[2;111-b.]. 

Atmosfera havosi va suv, tuproq obektlarining ifloslanishi va REM dan ortishi 

asosan yirik avtomobil  yoʻllari  boʻyida  va sanoat ob’ektlari atrofida yashovchi 

aholi, ayniqsa bolalar sogʻligiga  havflilik darajasi yuqori boʻlib qolmoqda.  Inson 

tanasiga qoʻrgʻoshin teri va havo orqali nafas olish tizimi bilan kiradi. 

Qoʻrgʻoshinning asosan PbO, PbSO4, Pb(CH3COO)2 (C2H5)4Pb 

(tetraetilqoʻrgʻoshin) shaklida qoʻllaniladi [3; 846-848 b.].  

Qoʻrgʻoshin asosan oziq-ovqat va suv bilan organizmga kiradi. Uning  asosan 

eng yuqori konsentratsiyada  ogʻiz boʻshligʻida, tishlarda uchraydi. Ogʻiz orqali 

qabul qilingan qoʻrgʻoshin ichaklarga singib, jigarga etib boradi va u erdan safro 

bilan qayta ichakka va oʻn ikki barmoqli ichakka tushadi. Qoʻrgʻoshinni bir qismi 

qayta soʻriladi qolgan qismi nafas bilan  chiqarib tashlanadi. Qoʻrgʻoshin nafas olish 

tizimi orqali kirib qon oqimiga tushib, maksimal konsentratsiyaga erishadi. 

Qoʻrgʻoshin buyraklar orqali chiqariladi, bir qismi suyaklarga singadi. Qoʻrgʻoshin 

qondagi temirni va fermentlarni ingibirlaydi. Organizmga tushgan qoʻrgʻoshin 

karboksil, sulfigidril, imidazol, fosfat ionlari bilan kompleks hosil qiladi [3; 154-158 

b.].  

Asosiy qism. Immobillangan tashuvchilarni tayyorlash uchun tanlab olingan 

va xlor formaga oʻtkazilgan tolali sorbentlar SMA-1-geksametilendiamin bilan 

modifikatsiyalangan poliakrilonitril tolasi, PPA-1 – polietilen poliamin bilan 

modifikatsiyalangan poliakrilonitril tolasi sulfarsazen reagentiga immobillandi. 

Sulfarsazenni tolaga immobillash uchun oldin tolani ishlatishga tayyorlab olinadi. 

Buning uchun 0,2000 g tolali tashuvchi 50,0 ml stakanga solindi, 0,1 M li HCl da 4-

5 soat davomida ushlanib, neytral holatga kelgunicha distillangan suv bilan 2-3 

marta yuvildi va anion almashuvchi-Cl- shaklga oʻtkazildi. Immobillash uchun 

tayyor tola nam holatda saqlandi. Komplekslarni nur yutilish spektrini olishda tayyor 

holatga kelgan tolaning ustiga  25 ml oʻlchov kolbalarga sulfarsazen reagentini 

konsentratsiyasi 0,01M eritmasidan 10 ml solib, ustiga 2 mg/ml metall eritmalaridan 

10 ml bufer eritmasidan va chizigʻigacha distillangan suv solindi, aralashtirilib 

analitik signali nazorat qilindi. [4; 6-11 b.].  

Immobillash metodikasi: 50,0 ml oʻlchov stakanlarga 10ml 0,1% li sulfarsazen 

reagentlari qoʻyildi. 0,2000 g tola solindi va 4-5 minut davomida shisha tayoqcha 

yordamida aralashtirildi. Keyin tola distillangan suv bilan yuvildi va tolaga oʻtirgan 

reagent miqdori oʻlchandi. Ragentlarning optik zichliklari “EMC-30PC-UV 

Spectrophotometer”da tashuvchi solishdan oldin va keyingisi oʻlchandi, toʻlqin 

uzunligi reagent maksimumiga toʻgʻri keladi, natijalar 1-jadval va 1-rasmda 

keltirildi.  

1-jadval  

Sulfarsazen reagenti, immobillangan sulfarsazen, immobillangan 

reagentning Zn2+ va  Pb2+ ionlari bilan hosil qilgan kompleksining optimal 

sharoitlari va spektral tavsiflari 

PPA 1 

R 
SAA 

reagent 
IMR+Zn IMR+Pb ΔλZn ΔλPb 

315-750 420 520 540 100 120 

Bufer eritma 

Limon+ammiak (pH) 
8-10 8-10 8-10   

Vaqt,(4-5 min) 0,40 0,44 0,48   

Immobillanishga 

quyilish tartibining 

ta’siri 

 
Tola+R+Me+ 

bufer 

Tola+R+bufer 

+Me 
  

SMA1 

R 
SAA 

reagent 
IMR+Zn IMR+Pb ΔλZn ΔλPb 

315-750 420 560 580 120 140 

Bufer eritma 

Limon+ammiak (pH) 
8-10 8-10 8-10   

Vaqt, 

(4-5 min) 
0,32 0,34 0,36   

Immobillanishga 

quyilish tartibining 

ta’siri 

 
Tola+R+Me+ 

bufer 

Tola+R+bufer 

+Me 
  

Sulfarsazen reagenti 420 nm nur yutilish spektrini koʻrsatdi. Sulfarsazen 

reagenti PPA1 sorbenti hamda  Zn2+ ioni bilan hosil qilgan kompleksining maksimal 

nur yutilish spektri 520 nmda, sulfarsazen reagentining PPA-1 sorbenti va  Pb2+ ioni 

bilan hosil kilgan  nur yutilish spektri esa 540 nmda maksimal nur yutilish spektrini 

kuzatildi. Sulfarsazen reagenti, SMA-1 sorbenti hamda  Zn2+ ioni bilan hosil qilgan 

kompleksining maksimal nur yutilish spektri 560 nmda sulfarsazen reagentining, 

SMA-1 sorbenti va  Pb2+ ioni bilan hosil qilgan  nur yutilish spektri esa 580 nmda 

maksimal nur yutilish spektri kuzatildi.  

Xulosa qilib shuni ta’kidlash mumkinki, reagent yutilish maksimumi 420 nm 

da kuzatildi. Rux ionlari uchun – 560 nm, qoʻrgʻoshin ionlari uchun 580 nm nur 

yutilish spektrini maksimumi nurlandi va keyingi ishlarda shu toʻlqin uzunligida olib 

borildi.  

 

1-rasm.-Qoʻrgʻoshin (II) ionining PPA1 tolaga immobillanishining optik 

zichligini toʻlqin uzunligiga bogʻliqligi grafigi.[ l=2, λ=520nm, T=250C,msorbent 

=0,2000 g] 

 

2-rasm.-Qoʻrgʻoshin (II) ionining SMA1 tolaga immobillanishining optik 

zichligini toʻlqin uzunligiga bogʻliqligi grafigi.[ l=2, λ=560nm, T=250C,msorbent 

=0,2000 g] 

Xulosa. Yuqoridagi rasm va jadvallardan koʻrinadiki, sulfarsazen reagenti 420 

nm toʻlqin uzunligida komleks birikmalar, PPA-1 sorbenti bilan 100 nm, SMA-1 

sorbenti bilan 140 nm toʻlqin uzunligiga farq qilishi kuzatildi. Immobillanish 

darajasining maksimal nuqtasi aniqlandi. Olingan natijalarga asosan keyingi 

tadqiqot ishlarida foydalanish uchun maqbul sharoitlar sifatida neytral va kuchsiz 

kislotali muhitda tashuvchiga sorbtsiyalanganda yetarli miqdordagi komponent 

tutgan immobillangan reagent qoʻllanildi.  

